
Este sulket nakaftet
apokates momen ma mome
apokat opankan hayet apoket
omates momen man ap-
ohokof este hamket nucepet
wakken eshecakates mont
aketecaket oman ahoneceko
tayepet omen naket estomet
omat kerreta kont este tat
fullates momet este estit
estohmen kerre tayen omat
kont apoket akerricka haya-
kates mont este emmenhon-
ret omhoyis acomekot omes
makephoyen ayen sopak-
tan empohat hoyan anet
omares makates mont netta
hokkolen amehakackares
makates momen man
okeka emehahokates mon
arakpotoket netta hamkat
wakkates momis naket
sepekut omes mahket hatam
halwan ahecet wakkates mont
maw netta hamken wakkates
mont okat mi halwan
yape esfalalakat efeken

emesepet omeka man estit
eremesen omat heya estetat
ahesakes makates momen
hatam man estit aye tay-
at hatam hopohoyates momen
ayepen este menhonret omho-
yis omeko alket ayepas amm-
aliken cesse cahtocen atuth-
oyet oman anet omares estit
accakan hayen omat mak-
ates mohmen hatam accaka
hayan hopoyet apohokates
mon ayen acukranwan
atuthohyen mat accaka
halwe eroren hayates mon
momosen man accaka tat
tetakeka momosen ma
cesse cahtoca tat ayepates
ma yape esfalalaka likat
mont ayet eremorates mont
mecepet ma yape esfalalaka
acule tat wakkepen eremo-
rates mont tohahawan
licet omat man este efeke
atehet omacuket omat sema-
liken omepen momosen
ma tohahawan enrolaketan

eyahcet momosen ma to-
hahawa tat ma cessuce ema-
kalaken yape esfalalaka ac-
ule tat pohates momet man
pohat cesse enkanowa soho
? maket wakkepates momen
ma cessuce tat aliket ma
tohahawa emarolakates mont
emarolakan este efeke enca-
wepate estefeke pasatkepat
sasen momen hatam hate
pasatkusekat maw sasen
hatam ma este hate emesat
wenake heret apiken eshehcet
momosen man ehset mo-
mosen eresateparanet okat
ma yape esfalalaka tat tan
matahiket momehcet
momosen ma accaka
kamkaken rasaktaskepates
mont esaret resem alahket
ma este wakkate efeke yempi-
hken ma este nuce wak-
kate ahonecates mont ahonecat
okat matat canohcat tis ca
maken cenocat talket omekeks
momis yape esfalalakat

  CEFEKEN CEMEHSET HALWEN

sayepet ohmaten estohmet
estometa akerrecet fullet omey-
anket akerricka pometetahket
estalohtet ohmen cefeketat
escenhecet omohoyen
ecehonecet os
mat mont omekaten omat
momosen celepet ont omis
tayen cemanicet omyan
okeckes kihocen nake momet
momat kerrayesekut hate
canocet omatet acahonecet
os komayat talkuset okay
is makesasates mahokanc
maket onahoyanc ce


